
Retningslinjer for tildeling av kommunale leigebustadar i 
Askøy kommune  

 

§ 1.        Formål 

Formålet med retningslinjene er at personar som er vanskelegstilte på bustadmarknaden kan 

få leige ein nøktern og eigna kommunal bustad. Retningslinjene skal bidra til å auke 

rettstryggleiken til dei som søkjer om kommunal bustad. 

 

§ 2.        Kommunal bustad 

Med kommunal bustad meiner ein alle bustadar som Askøy kommune disponerer til utleige 

utan bemanning.  

Desse retningslinjene gjeld for bu-forhold som er forankra i avtale om bruksrett mot 

vederlag, jf. husleieloven § 1-1.  

Retningslinjene gjeld ikkje opphald i institusjon, døgnovernattingsstad eller der behandling 

eller bu-trening er det vesentlige i avtaleforholdet.   

 

§ 3.        Målgruppe 

Målgruppa er personar som er vanskeligstilte på bustadmarknaden. Med vanskeligstilte 

meiner ein personar som ikkje klarar å ivareta interessene sine på bustadmarknaden. 

I vurderinga av om søkjarar kan ivareta sine interesser på bustadmarknaden skal ein særlig 

leggje vekt på om søkjaren har daglig omsorg for barn, har behov for bustad-tilpassingar på 

grunn av helse, rørsle eller utviklingshemning, eller har andre utfordringar på grunn av 

økonomiske eller sosiale forhold.  

Dersom Askøy kommune kan yte andre former for bistand for å skaffe søkjarane trygge og 

eigna bu-forhold på den private bustadmarknaden skal dette vektleggjast. 

 

§ 4.        Kriterier 

Søkjar må på søknadstidspunktet: 

a) ha lovleg opphald i Noreg og ha budd i Askøy kommune dei siste 12 månadane. Bu-tid 
må dokumenterast med utskrift frå folkeregisteret. I særlige tilfelle kan det gjerast 
unnatak frå kravet om bu-tid. Slike særlige tilfelle kan vere søkjaren si tilknyting til 
Askøy kommune, der omsynet til søkjarens miljø og nettverk i kommunen vil vere 
positivt for rehabilitering, behandling, eller på annan måte tryggje butilhøvet. Dersom 
søkjar er ferdig med soning eller institusjonsopphald skal dette leggjast særlig vekt på. 
 

b) vere over 18 år. Unnatak kan gjerast dersom søkjar har dagleg omsorg for barn eller 
det føreligg andre særlige grunnar. I så fall skal tildelinga skje i samråd med 
barnevernstenesta. 
 

c) ha låg inntekt og formue. I vurderinga av kva som er låg inntekt skal ein gjere ei samla 
vurdering der særlig søkjars omsorgsplikter skal vektleggjast.  
 



d) ha eit manglande eller utilfredsstillande bu-forhold. Det skal særlig vektleggjast 
dersom søkjar står utan fast bustad, er i ferd med å bli sagt opp eller på annan måte 
ha eit utilfredsstillande butilhøve. Dersom søkjar har daglig omsorg for barn eller 
trong for tilpassingar på grunn av helse, rørsle eller utviklingshemning, skal dette få 
særlig vekt i vurderinga. 

 

Flyktningar som blir busett etter statlig busettingsvedtak eller annan avtale mellom Askøy 

kommune og staten er unnateken kriteria her. 

 

§ 5.        Uoppgjort gjeld til Askøy kommune 

Dersom søkjar har uoppgjort gjeld til Askøy kommune frå tidligare leigeforhold, kan 

kommunen stille ytterligare vilkår i husleigekontrakten. Slike vilkår kan vere 

nedbetalingsavtale om restanse, direktetrekk av husleige frå pensjon eller trygd eller andre 

måtar for å sikre husleigebetalinga til kommunen. 

 

§ 6.        Prioritering mellom søkjarar 

Utgangspunktet for tildeling av kommunale bustadar er etter tidspunktet for når søknaden 

blei godkjent.  

Dersom talet på søkjarar som fyller krava til kommunal bustad er høgare enn tilgjengelige 

kommunale bustadar som er til disposisjon, skal ein prioritere mellom elles kvalifiserte 

søkjarar. Ved prioriteringa skal ein leggje vekt på søkjarane sitt behov til ein kommunal 

bustad, kva type bustadar som er tilgjengelige, nabolag og anna. Omsynet til ei god og 

hensiktsmessig utnytting av den bustadmassen som Askøy kommune har tilgjengelig skal 

vektleggjast særlig. 

For søkjarar som har omsorg for barn skal ein vurdere at tildelinga er i samsvar med barnets 

beste. 

Søkjarar som etter ein samla vurdering synes å ha det mest påtrengande behovet for bustad 

fyrst, skal prioriterast. 

 

§ 7.        Forlenging av husleigekontrakt 

Personar som søkjer om forlenging av husleigekontrakt med Askøy kommune bør søkje 

innan seks månader før utløpet av eksisterande husleigekontrakt. Søkjar må dokumentere at 

vilkåra for kommunal bustad framleis er oppfylt.  

Dersom søkjar har omsorg for barn skal omsynet til barnets nærmiljø, aktivitets- og 

fritidstilbod, barnehage- og skulekrets vektleggjast. 

 

§ 8.        Byte av leigebustad 

Kommunale leigetakarar kan søkje om byte av bustad som følgje av endra bustadbehov. Slike 

bustadbehov kan vere endring i husstandens storleik eller endring i helse- og funksjonsnivå. I 

tillegg må søkjar dokumentere at dei ytterligare krava for å få kommunal bustad er til stades.   

 



Særlig omsynet til at Askøy kommune skal ha ei forsvarlig utnytting av den totale 

bustadmassen skal vektleggjast. 

 

§ 9.        Sakshandsaming 

Vedtak etter desse retningslinjene er eit enkeltvedtak, jf. forvaltningsloven § 2. 

Forvaltningslovens regler om enkeltvedtak gjelder.  

Søknad om kommunal bustad blir levert til Askøy kommune. Bustadkontoret i Askøy 

kommune er ansvarlig for sakshandsaming av søknaden. Søknadar blir avgjort i 

bustadtildelingsmøtet. 

Søknadar som blir godkjente blir tildelt kommunale bustadar etter reglane om prioritering i § 

6. 

Askøy kommune tilbyr som hovudregel tidsbestemte leigeavtale for tre år. I særskilte tilfelle 

kan Askøy kommune gi kortare husleigekontraktar. 

 

§ 10.      Bortfall av positivt vedtak om leige av kommunal bustad 

Vedtaket kan felle bort når: 

a) søkjar utan saklig grunn avslår bu-tilbodet som blir tilbydd. 
 

b) søkjars situasjon er endra frå søknadstidspunktet til tildelingstidspunktet. Slike 
endringar i søkjars situasjon må vere av ein slik art at dei likevel ikkje blir vurdert til 
felle innunder målgruppa i retningslinjenes § 3. 

 

§ 11.      Oppfylling av positive vedtak om leige av kommunal bustad 

Vedtaket er oppfylt ved inngåinga av husleigekontrakten.  

 

§ 12.      Klage 

Vedtak gjort etter desse retningslinjene kan klagast på. Forvaltningslovens regler om klage 

gjelder vedtak etter desse retningslinjene. 

Klagefristen er tre veker frå når søkjar blei underretta om vedtaket. Klagen må vere 

underteikna og nemne det vedtaket ein klager på. Klagen må også seie kva endring ein 

ønskjer. Klagen bør også innehalde dei grunnane som klagen støtter seg til. 

Klagen skal leverast inn til Askøy kommune. Klagen skal handsamast av tildelingsgruppa til 

Askøy kommune. Dersom klaga ikkje blir tatt til følgje blir den sendt vidare til klagenemnda i 

Askøy kommune for endelig avgjersle. 

 

 

 

 


